
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

একাদশ পুত্তলিকা।
৮১


তােমার প্রসাদাৎ তাহা পূর্ণ হইল, আমার এমত আশা ছিলনা যে এই প্রতিজ্ঞা কখন রক্ষা হইবে।

 রাজকন্যা কৃতাঞ্জলিপুটে রাজাকে বলিলেন মহারাজ আপনি আমার অসীম দুঃখ মােচন করিলেন। আমার পিতা প্রতিজ্ঞারূঢ় হইয়া এমত কুকর্ম্ম করিয়া ছিলেন যে তিনিও নরকগামী হইতেন এবং আমিও চিরকাল অবিবাহিতা থাকিতাম, যেহেতু আপনি আগমন না করিলে কদাপি এই অসম্ভব প্রতিজ্ঞা রক্ষা হইত না।

 বিক্রমাদিত্যের মাহাত্ম্য বর্ণন করিয়া প্রেমবতী পুত্তলী কহিল মহারাজ, রাজা বিক্রমাদিত্য এই প্রকারে প্রাণ পর্য্যন্ত পণ করিয়া যে পরম রূপবতী কন্যা প্রাপ্ত হইলেন তাহা অনায়াসে ঐ বিরহীকে দিলেন, তাহাতে কিছুমাত্র ভার জ্ঞান বা কষ্ট বােধ করিলেন না। তুমি বিদ্যোৎসাহী বট, কিন্তু তােমার এতাদৃশী জিতেন্দ্রিয়তা এবং পরােপকারিতাশক্তি কোথায়। অতএব তুমি কি প্রকারে এই সিংহাসনে আরােহণ করিতে বাঞ্ছা কর।

 এই কথা শুনিয়া ভােজরাজ লজ্জায় অধােবদল হইলেন, সিংহাসনােপবেশন করিতে পারিলেন না। পরদিবস পুনৰ্বার উপবেশনের উপক্রম করিলে,



পরমাবতী একাদশ পুত্তলিকা




হাস্য করিয়া কহিল মহারাজ প্রথমে আমার বাক্য শ্রবণ কর, পশ্চাৎ সিংহাসনে পাদনিক্ষেপ করিও।

	        এই পাতাটি অন্য কোনো ভাষায় উপলব্ধ নয়।

